
Este é un volume especial monografico', o primeiro da revista Estu-
dos de Lingiiistica Galega. Contén 14 artigos mais un limiar cons-
truidos 6 redor do tema da variacién e mudanza lingiiisticas. Os
artigos constitien unha escolma das comunicacidns presentadas
no 11 Congreso Internacional de Lingiiistica Histérica (Santiago de
Compostela, xullo de 2015) e todos parten do principio de que as
linguas vivas estdn en continua evolucién e cambio. Como aspecto
salientable do volume podemos mencionar a presentacién conxunta
de traballos referidos 6s dmbitos galego, portugués europeo e por-
tugués brasileiro, considerados linguas distintas pero relacionadas
a través dunha orixe comun. Nas péxinas finais do monogréfico
incliese un indice de artigos e outro de autores e autoras. Este
tltimo ofrece unha breve identificacién dos autores e autoras dos
textos recollidos. Tamén figura o Comité de avaliacién cientifica,
que recolle os nomes das persoas encargadas da avaliacién das con-
tribucidns que integran o monogrifico.

No limiar, “Gramdticas en trinsito no espazo galego-lu-
so-brasileiro”, Francisco Cidrds, Francisco Dubert e Xosé Luis
Regueira presentan a organizacién dos estudos, os motivos do seu
agrupamento e os aspectos comuns a todos os traballos (mudan-
za lingiiistica, perspectiva variacionista, metodoloxias empregadas
polos autores, revisién dos textos...), 6 mesmo tempo que expoinen
brevemente o tema, o enfoque e o contido de cada un dos arti-
gos. No agrupamento seguen unha aproximacién temdtica, partin-
do daqueles estudos que tefien unha maior relacién coa teoria e

1 htps://revistas.usc.gal/index.php/elg/issue/view/303

a sociolingiiistica histérica (Scherre/Yacovenco/Naro e Lopes/Mar-
cotulio/Oliveira) ata rematar cos que se refiren 4 variacién diat6pi-
ca (Alvarez Pérez, Brissos, Mota/Lopes, Maia e Louredo). Entre os
dous grupos anteriores sitdanse os estudos que aluden 4 mudanza
gramatical (Fiéis/Lobo, Santos Rafia e Andrade) e os que aluden a
construciéns cunha forte tensién variacional (Pinto, Sousa, Mar-
cotulio/Santos e Dominguez Orona). Cada un dos traballos estd
acompafiado dun resumo e das correspondentes palabras clave, en
inglés e na lingua na que estd redactado (galego ou portugués na
modalidade de Portugal ou do Brasil).

No artigo que abre o monogréfico, “INds e a gente no portu-
gués brasileiro: conscordancias e discordancias”, do que son autores
Maria Marta Pereira Scherre, Lilian Coutinho Yacovenco e Anthony
Julius Naro, analizase o encaixe lingiiistico da variacién e a mudanza
dos pronomes nos e a gente no portugués brasileiro. Esta andlise
permite entender as dindmicas sociolingiiisticas que entran en xogo
neste proceso. Compdranse duas rexiéns (Baixada Cuiabana, no
Matto Grosso, e Vitoria, capital do Espirito Santo) que presentan
comportamentos lixeiramente distintos (privilexian formas diferen-
tes). Con respecto 4 estrutura do artigo, primeiro preséntanse os
presupostos de partida, logo a andlise dos casos fragméntase por
termos e rexiéns e na ultima epigrafe recapitdlanse as conclusions
dos diferentes apartados e establécense os resultados con respecto 6s
presupostos de partida.

No seguinte traballo, “A atuacio dos papeis sociais na mu-
danga no sistema de tratamento no portugués brasileiro: anilise
de cartas pessoais (1870-1979)”, Célia Regina dos Santos Lopes,
Leonardo Lennertz Marcotulio e Thiago Laurentino de Oliveira
estudan a mudanza lingiiistica referida 6 uso dos termos #x e vocé
no portugués brasileiro. Como material de investigacién empre-
gan cartas persoais redactadas no Estado de Rio de Janeiro entre
os anos 1870 e 1979. Os autores presentan polo mitdo os presu-
postos metodoléxicos empregados e explicitan tanto as hipdteses
de partida como os problemas atopados durante a investigacion.
Tocan aspectos relacionados coa posicién social dos falantes, as
relaciéns de poder ou os graos de parentesco. Nas consideraciéns

finais presentan un resumo deste proceso evolutivo, coas diferentes
fases e os aspectos caracteristicos de cada unha delas.

Alexandra Fiéis e Maria Lobo son as autoras do artigo ti-
tulado “Word order in Portuguese gerund clauses: comparing Old
Portuguese and Dialectal Portuguese”, no que comparan a posicion
suxeito-verbo e verbo-suxeito entre o portugués antigo e o portu-
gués dialectal, para o que contrastan termos de textos medievais do
CIMP con outros recollidos do CORDIAL-SIN, un corpus con
transcricions de fala de informantes de dreas rurais de Portugal.
Despois de estableceren os comportamentos habituais de cada unha
das variedades lingiiisticas, tratan de formular hipéteses para expli-
car as causas destes fenémenos.

O estudo “Variacién na colocacién dos pronomes dtonos nal-
gans complexos verbais do galego” analiza o posicionamento dos cli-
ticos en oraciéns con mdis dunha forma verbal. Neste traballo Irene
Santos Rafia compara textos procedentes do Tésouro Informatizado
da Lingua Galega (TILG) de tres periodos distintos (1875-1900,
1900-1925 e 1975-2000). Como punto de partida, definense os
complexos verbais e preséntase a situacién dos estudos previos e a
metodoloxia. A anélise dos datos sepdrase atendendo a diferentes ver-
bos auxiliares, considerando o tipo de complexo, a posicién do cliti-
co e a variable extralingiiistica tempo. Nas conclusiéns, a autora fala
de variacién entre diferentes construciéns verbais, pero non atopa
datos suficientes para demostrar a existencia dun cambio lingiiistico
na colocacién dos cliticos nestas construciéns e periodos analizados.

Aroldo de Andrade analiza no seu traballo “A special type of
left dislocation in Galician and Portuguese: the D-construction” a
chamada construcién-D (sintagma determinante + pronome de-
mostrativo + oracion principal), que se identifica como un caso de
dislocacién 4 esquerda dun tépico colgado. No artigo estddanse os
componentes desta construcién e os seus aspectos prosodicos e prag-
miticos e preséntase unha explicacién unificada para o galego e o
portugués europeo. Nas conclusiéns do artigo deféndese que esta
construcién-D debe ser considerada unha construcién sintéctica
marcada e preséntanse posibles temas de investigacién para o futuro.

Clara Pinto ¢ a autora de “Negative indefinites in the history
of Portuguese: the case of nemigalha”, onde estuda os indefinidos

© 2020. Real Academia Galega. Cadernos de Lingua 38, 111-116

ISSN: 1130 - 5924 ISSN-e: 2603-6975 13



Raquel Vila Amado

negativos do portugués antigo. Centra a sta investigacién no inde-
finido nemigalha, que desaparece do portugués arredor do século
XVI. En primeiro lugar, establece o uso da negacién no portugués
antigo (particulas negativas, minimizadores, termos fracos...) ¢ a
evolucién que estes termos deberian seguir para quedaren consoli-
dados na gramdtica da lingua. Despois de establecer os termos xe-
rais, Pinto céntrase no indefinido nemigalha, a sta competencia co
termo 7nada, a sua especializacién funcional e a sa desaparicién.

O traballo “Sobre as origens da distingao entre negagao de
proposigao e negacio de evento no portugués brasileiro», de Lilian
Teixeira de Sousa, trata as diferenzas entre os tres tipos de negacion
existentes no portugués brasileiro (negacién de evento, negacién de
proposicién e negacién metalingiiistica) co fin de estudar as orixes
da negacién de proposicién. A autora presenta unha hipétese sobre
a orixe deste modelo de negacién que se apoia sobre a andlise de
diferentes corpora de textos nos que se pode detectar o seu uso e
comparalo cos outros modelos de negacién.

No artigo “Sobre construcgdes analiticas com leitura posses-
siva no galego-portugués medieval”, Leonardo Lennertz Marcotulio
e Cldaudio Leonardo Jodo Pedro Castilho R. B. dos Santos falan da
desaparicién das construciéns analiticas de tipo posesivo no paso do
galego-portugués medieval cara ¢ galego e 6 portugués modernos.
Os autores relacionan a stia desaparicién coa identificacién erronea
destas construciéns con sintagmas xenitivos formados por un posesi-
vo e unha preposicién. Neste traballo dedicase bastante espazo 4 des-
cricién da situacién no periodo medieval antes de entrar na andlise
do seu comportamento evolutivo e nas causas da sta desaparicion.

Marfa Beatriz Dominguez Orona estuda en “Construciéns
causativas e anticausativas en galego: o caso de aprender” a evolu-
cién do verbo aprender, que no galego moderno e contempordneo
adquire valores causativos e anticausativos, empregdndose tanto co
sentido de aprender como de ensinar. Analizanse ambos os usos,
diferentes tipos de construcidns asociadas 6 verbo e a sta evolucién
semdntica e sintdctica. Tamén se dedica un apartado especifico 4
distribucién dialectal deste verbo e as stias variantes innovadoras.

Na achega “Eu as vezes digo com as letras e outras vezes digo
sem as letras, porque eu sei escrever. Evolucién de trazos dialectais

portugueses no século XX”, Xosé Afonso Alvarez Pérez estuda as
variedades dialectais do portugués no século XX a través dos cinco
fenémenos dialectais definidos por Lindley Cintra. O autor analiza
para isto dous grandes atlas lingiiisticos, o Atlas Lingiiistico de la
Peninsula Ibérica (ALPI) e o Atlas Lingiiistico-Etnogrdfico de Portugal
e da Galiza (ALEPG), que contefien datos referidos a diferentes pe-
riodos que cobren a segunda metade do século XX. As conclusiéns
ds que chega o autor presentan a necesidade dunha actualizacién das
clasificaciéns dialectais empregadas, que non sempre se correspon-
den coas realidades actuais.

O artigo titulado “Proposta de reformulagao da caracteriza-
¢ao dialectal do noroeste portugués”, de Fernando Brissos, céntra-
se nunha 4rea e variedade dialectal moi concretas (Baixo Minho e
Douro Litoral). O autor propén unha actualizacién das caracteristi-
cas que se apofien a este tipo dialectal definido por Cintra. Partindo
dunha andlise do modelo de Cintra, afronta o estudo dos trazos mais
caracteristicos desta drea (ditongacién das vogais tdnicas), tanto no
interior do territorio coma nos espazos circundantes. A partir da
comparacién das diferentes zonas, esboza unha nova proposta de
caracterizacién desta variedade dialectal e reformula algunhas cues-
tidns bdsicas de historia, fonética e fonoloxia do portugués.

En “Os subfalares do Norte do Brasil e o tracado das vo-
gais medias pretdnicas”, asinado por Jacyra Andrade Mota e Paulo
Henrique de Souza Lopes, realizase unha proposta de divisién dia-
lectal da rexién do norte do Brasil en duas dreas novas: o falar baia-
no e o falar nordestino, segundo a proposta de Nascentes. Ddse
especial importancia 4 explicacién da metodoloxia seguida tanto
para a recompilacién como para o tratamento dos datos. Presénta-
senos unha distribucién das variables atopadas e as stias caracteris-
ticas. No que respecta 4 andlise dos datos, ténense en conta tanto
variables sociais (idade, sexo, escolarizacién...) como lingiiisticas e
ofrécese non sé unha visidn da situacién actual, senén tamén unha
posible tendencia futura.

Edson Galvao Maia, en “Enfraquecimento do /S/ em coda
sildbica em dados do sul do Amazonas (Brasil)”, estuda en territo-
rios do sur do Brasil un fenémeno que se atopa en todo o portu-
gués brasileiro: o /S/ en coda sildbica, que presenta gran cantidade

© 2020. Real Academia Galega. Cadernos de Lingua 38, 111-116

ISSN: 1130 - 5924 ISSN-e: 2603-6975 15



Raquel Vila Amado

de resultados nas falas do Brasil (desde as variantes alveolar ou al-
veopalatal ata o enfraquecemento ou mesmo apagamento da coda).
Partindo dos estudos fonoldxicos sobre a sonoridade e analizando
os datos obtidos a través de enquisas e cuestionarios, chega 4 con-
clusién de que o enfraquecemento do /S/ neste contexto ¢ unha
variable rexional que non estd relacionada con factores sociais (nivel
cultural, educacién...).

No ultimo traballo do volume, “Cambio lingiiistico e mor-
foloxia: aproximacién ao galego da comarca do Ribeiro”, Eduar-
do Louredo Rodriguez pretende amosar que o factor territorial e
a idade son determinantes na aparicién de determinadas variables
lingiiisticas. Neste caso as variables estudadas son morfoléxicas e
analiza a variacién da vogal radical en determinados verbos (subir,
durmir...) ou a alternancia de determinadas formas verbais (facer/
faerlfaguer...). O autor adopta o enfoque metodoldxico do estudo
en base 6 “cambio lingiiistico en tempo aparente” e recolle datos en
tres franxas de idade para tratar de descubrir as tendencias evoluti-
vas existentes que afecten as variables analizadas, como a tendencia 4
homoxeneizacién entre os falantes mdis novos. Considera que serdn
necesarios estudos de seguimento destas tendencias nos vindeiros
15 ou 20 anos.

Estamos ante un volume que ofrece un interesante debate e
intercambio de informacién en temas relacionados co cambio lin-
giifstico no galego e no portugués. Os traballos nel recollidos per-
mitennos observar como certas tendencias coinciden ou diverxen
segundo o espazo xeogrifico. Outro valor do volume ¢ o de presen-
tarnos enfoques diferentes, tanto lingiiisticos como sociais, sobre un
mesmo fenémeno. O que demostran con total claridade todos os
traballos é que tanto o galego coma o portugués son linguas vivas
e que, como tales, estdn en continuo cambio e mudanza, polo que
non ¢ suficiente con estudar o pasado que nos trae ata aqui, senén
que tamén ¢ preciso analizar o presente, no que se estdn a fraguar
innovaciéns que, nalgtins casos, se consolidarin en cambios que
configurardn a lingua do futuro.

